ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՄԱՐՏԻ 17-Ի N293-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 

ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետությունը 2003 թվականին վավերացրել է  <<Միջազգային առևտրում առանձին վտանգավոր քիմիական նյութերի և պեստիցիդների վերաբերյալ նախնական հիմնավորված համաձայնության ընթացակարգի մասին>> Ռոտերդամի կոնվենցիան, որի 4-րդ հոդվածով սահմանված վարչարարական գործառույթներ իրականացնող ազգային մարմնի իրավասությունները վերապահված են ՀՀ բնապահպանության նախարարությանը՝  համաձայն ՀՀ կառավարության 2004 թվականի հոկտեմբերի  29-ի <<ՄԱԿ-ի` 1998 թվականի սեպտեմբերի 10-ին ստորագրված Ռոտերդամի կոնվենցիայից բխող Հայաստանի Հանրապետության ստանձնած պարտավորությունների կատարման մասին>> N 1508-Ն որոշման: 
Կոնվենցիայի նպատակն է նպաստել վտանգավոր քիմիական նյութերի վնասակար ազդեցությունից մարդու առողջության և շրջակա միջավայրի պահպանության համար ներկրող և արտահանող երկրների ընդհանուր պատասխանատվության ապահովմանը: Կոնվենցիայի համաձայն՝  Կոնվենցիայի Կողմ հանդիսացող երկրներն որոշում են ընդունում կոնվենցիայի կարգավորման տակ գտնվող քիմիական նյութերի արգելման կամ խիստ սահմանափակման մասին և Կոնվենցիայի 5-րդ հոդվածի համաձայն տեղյակ են պահում Կոնվենցիայի քարտուղարությանը:

Կոնվենցիայով ստանձնած պարտավորություններից ելնելով՝  Հայաստանի Հանրապետության կառավարությունը 2005 թվականի մարտի  17-ին ընդունել է N 293-Ն որոշումը, որով հաստատվել է Ռոտերդամի կոնվենցիայով կարգավորման ենթակա` Հայաստանի Հանրապետությունում արգելված քիմիական նյութերի և թունաքիմիկատների ցանկը, որը ներառում է 33 քիմիական նյութ: Վերջին տարիների  ընթացքում Ռոտերդամի կոնվենցիայով կարգավորվող վտանգավոր քիմիական նյութերի ցանկը համալրվել է նոր քիմիական նյութերով և թունաքիմիկատներով: Այդ կապակցությամբ անհրաժեշտություն է առաջացել վերանայել և լրամշակել ՀՀ կառավարության 17.03.2005թ. N293-Ն որոշմամբ հաստատված <<Ռոտերդամի կոնվենցիայով կարգավորման ենթակա` Հայաստանի Հանրապետությունում արգելված քիմիական նյութերի և թունաքիմիկատների ցանկը>>՝ սույն կոնվենցիայով կարգավորվող նոր քիմիական նյութերով և թունաքիմիկատներով լրացնելու նպատակով:

Սույն որոշման նախագծի մշակումը պայմանավորված է նաև  2015 թվականի մայիսին կայացած Ռոտերդամի կոնվենցիայի Կողմերի 7-րդ կոնֆերանսի կողմից ընդունված  որոշմամբ, որով Կոնվենցիայի III հավելվածում կատարվել է հետևյալ ուղղումը՝ <<Մետամիդոֆոս (լուծվող հեղուկ խառնուրդներ՝ ակտիվ բաղադրամասի 600գ/լ գերազանցող պարունակությամբ)>> խիստ վտանգավոր պեստիցիդային խառնուրդի փոխարեն ցանկում ներառվել է <<Մետամիդոֆոս (ՔՎԾ համար՝ 10265-92-6)>> պեստիցիդը: Կոնվենցիայի ուղղումն ուժի մեջ մտել 2015 թվականի սեպտեմբերի 15-ին:
Անհրաժեշտ է նշել, որ  արգելված քիմիական նյութերի և թունաքիմիկատների ցանկի սահմանումը Հայաստանի Հանրապետության համար առավել արդիական է, քանի որ հանրապետությունում բացակայում է  <<Քիմիական նյութերի մասին>> ՀՀ օրենքը, որով կկարգավորվեն  արտադրվող և ներկրվող քիմիական նյութերի գրանցման հետ կապված հարցերը, ինչպես նաև չկա Եվրասիական տնտեսական միության անդամ պետությունների համար ընդունված արգելված քիմիական նյութերի միասնական ցանկ:
2. Առաջարկվող կարգավորման բնույթը

Վտանգավոր քիմիական նյութերի միջազգային առևտրի կանոնակարգում՝ մարդու առողջության և շրջակա միջավայրի վրա դրանց վնասակար ազդեցությունը կանխարգելելու  նպատակով:
3. Նախագծի մշակման գործընթացում ներգրավված ինստիտուտները, 
անձինք և նրանց դիրքորոշումը

  <<Հայաստանի Հանրապետության կառավարության 2005 թվականի մարտի  17-ի N 293-Ն որոշման մեջ փոփո​խություններ կատարելու մասին>> Հայաստանի Հանրապետության կառավարության որոշման նախագիծը մշակվել է ՀՀ բնապահպանության նախարարության աշխատակազմի վտանգավոր նյութերի և թափոնների քաղաքականության բաժնի կողմից՝ հաշվի առնելով <<Ռոտերդամի կոնվենցիայով կարգավորման ենթակա` Հայաստանի Հանրապետությունում արգելված քիմիական նյութերի և թունաքիմիկատների ցանկը>> սույն կոնվենցիայով կարգավորվող նոր քիմիական նյութերով և թունաքիմիկատներով լրացնելու վերաբերյալ շահագրգիռ պետական մարմինների պաշտոնական գրություններով ներկայացված առաջարկությունները:
4. Ակնկալվող արդյունքը

<<Հայաստանի Հանրապետության կառավարության 2005 թվականի մարտի  17-ի N 293-Ն որոշման մեջ փոփո​խություններ կատարելու մասին>> Հայաստանի Հանրապետության կառավարության որոշման ընդունումը կապահովի <<Միջազգային առևտրում առանձին վտանգավոր քիմիական նյութերի և պեստիցիդների վերաբերյալ նախնական հիմնավորված համաձայնության ընթացակարգի մասին>> Ռոտերդամի կոնվենցիայով Հայաստանի Հանրապետության ստանձնած պարտավորությունների կատարումը  և կնպաստի վտանգավոր քիմիական նյութերի միջազգային առևտրի կանոնակարգմանը՝ մարդու առողջության և շրջակա միջավայրի վրա դրանց վնասակար ազդեցությունը կանխարգելելու  նպատակով:
ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՄԱՐՏԻ 17-Ի N293-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
<<Հայաստանի Հանրապետության կառավարության 2005 թվականի մարտի  17-ի N 293-Ն որոշման մեջ փոփո​խություններ կատարելու մասին>> Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՄԱՐՏԻ 17-Ի N293-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
<<Հայաստանի Հանրապետության կառավարության 2005 թվականի մարտի  17-ի N 293-Ն որոշման մեջ փոփո​խություններ կատարելու մասին>> Հայաստանի Հանրապետության կառավարության որոշման ընդունման կապակցությամբ  պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:

